
Tekatekano ya bong e ke ke ya fihlelwa ntle le 
ho bua le banna le bana ba bashemane. E 
kenyeletsa dintho tse ngata tseo batho ba 
batona le ba batshehadi ba lebelletsweng ho 
di etsa le boitshwaro ba bona. Tumellano le 
phethelo ya  Maikemisetso a Lefatshe Lohle a 
ho ba le ntshetsopele e tswellang nako e telele 
e tsamaisana le mookotaba ona: 

"ho nnetefatsa hore ha ho motho ya siuwang" 
Bohlokwa ba ho sebetsa le banna le bana ba 
bashemane ho phahamisa tekatekano ya 
bong le ho eketsa sekgahla sa matlafatso ya 
basadi le banana. 

Botona le ditlwaelo tsa bonna ke dintho tseo 
ntle le qeaqeo di amangwang le diketso tsa 
dikgoka, kaha banna le bashemane hangata 
e ka bang bona ba etsang bosenyi le ho ba 
mahlatsipa a bona. Sena se hlakisa dikamano 
tsa ditlwaelo tse kotsi tsa banna le mefuta e  
robong ya boitshwaro bo ka bang le dikgoka. 

Merusu ya 
baratani

Twantsho ya bana 
(ke batswadi kapa 

bahlokomedi)

Tlhekefetso ya bana ka 
motabo le kganyapetso Bonkwapo

Mabifi tseleng
Ho fedisa bophelo le 
diketso tse ding tsa 
dikgoka tsa bosenyi

Morusu wa motabo eo 
e seng wa balekane Ho ipolaya

Kgohlano le ntwa

MEFUTA E  ROBONG YA BOITSHWARO 
BO KA BANG LE DIKGOKA  

TEKATEKANO YA BONG

Ho bohlokwa ho buisana le banna le bana ba bash-
emane e le karolo ya tharollo ya ho fedisa diketso tsa 
dikgoka tse etswang ke banna kgahlanong le basadi 
le ho tshehetsa tekatekano ya bong. Ditlwaelo tse 
thata tse satalletseng tse amanang le diphapano tsa 
bong le matla pakeng tsa dihlopha tsa banna di etsa 
hore banna ba bang ba be le kgatello ya ho bontsha 
bonna ba bona ka ho sebedisa dikgoka banneng ba 
bang. Merusu ya baratani le ya motabo e atileng e 
etsa eka banna kaofela ba etsa ketso ya bosenyi le 
ho kenya tshabo le ho se ba tshepe dikamanong tsa 
bona tsa letsatsi le letsatsi le basadi. 

Boitshwaro ba bonna bo kotsi bo kenyeletsa dikgatel-
lo tsa botjhaba tsa hore banna ba itshware ka tsela e 
itseng. Mohopolo wa hore banna ba lokela ho itiisa le 
ho se bontshe maikutlo e ka ba kotsi kelellong ya 
bona le ho ba le ditlamorao tse mpe setjhabeng, e 
leng ka hona sena se ileng sa tsebahala e le “boitsh-
waro ba bonna bo kotsi”. Boitshwaro ba bonna bo 
kotsi bo boetse bo bolela mohopolo wa batho ba 
bang wa "ho ba monna" o ntshetsang pele kokamelo, 
lehloyo la ditabane le boitshwaro bo tletseng ntwa.

Tekatekano ya bong e bolela ditokelo, 
boikarabelo le menyetla e lekanang ya basadi le 
banna. E bolela hore ditabatabelo, ditlhoko, le 
dintho tse leng bohlokwa basading le banneng di 
elwa hloko, ho ananelwa diphapano tse teng 
dihlopheng tse fapaneng tsa batho. 

Ntshetsopele ya tekatekano ya bong e etsa hore 
meetlo le matla a filweng batho ho ya ka maemo 
a bona mekgatlong di shejwe botjha kapa di 
fetolwe. Tekatekano ya bong ke metheo ya 
ditokelo tsa botho le sesupo sa ntshetsopele e ka 
tswellang nako e telele e behang batho pele. 

Ho nnetefatsa hore ho ba le toka, ho tlameha ho 
sebediswa mawa le mehato ya ho putsa tshwaro e 
mpe ya basadi ya nako e fetileng le ho kotelwa ha 
bona setjhabeng e leng se ba thibelang ho ba le 
seabo maemong a lekanang le a banna. 
Tekatekano ya bong e bolela hore ho be le 
phihlello le ho thabela menyetla le disebediswa ka 
ho lekana ke banna le basadi.

